
TAKLIMAT MOBILITI UUM COLGIS TARIK MINAT PELAJAR

PPA COLGIS ONLINE: Pejabat Pembangunan Pelajar dan Alumni, UUM COLGIS telah
mengadakan Taklimat Mobiliti : “Jom Ke Luar Negara” untuk pelajar UUM COLGIS bagi
sesi A182 (Februari 2018). Taklimat tersebut telah disampaikan oleh Dr. Mohd Na’eim
Bin Ajis, Timbalan Dekan PPA COLGIS pada 9 Oktober 2018 bertempat di DKG 5/4.



Pada sesi taklimat tersebut para pelajar telah diberikan penerangan mengenai proses
permohonan program mobiliti serta kelebihan yang disediakan oleh pihak universiti
terhadap pelajar yang berminat. Beliau turut menyentuh beberapa perkara iaitu
berkaitan kursus-kursus yang dibenarkan diambil semasa mobiliti, pembiayaan
program mobiliti dan syarat-syarat permohonan mobiliti. Dr. Mohd Na’eim
menyasarkan tahun ini lebih ramai pelajar akan mengikuti program mobiliti ke luar
negara. “Peluang hanya datang sekali, rugi kalau pelajar melepaskan peluang ini”,
tambahnya lagi. Puan Roshadah Yaacob, Penolong Pendaftar PPA COLGIS turut
memaklumkan bahawa yuran pengajian pada semester semasa tidak akan dicaj
kepada pelajar jika pelajar mengikuti program mobiliti. Oleh itu, kepada pelajar-
pelajar yang mendapat biasiswa atau pinjaman PTPTN boleh menggunakan
peruntukan itu untuk menampung sara hidup mereka di luar negara.

Pelajar-pelajar yang telah mengikuti program mobiliti pada semester A172 turut
dijemput untuk berkongsi pengalaman mereka sepanjang menjalani program
mobiliti. Antara universiti yang menjadi pilihan pelajar UUM COLGIS menjalani
mobiliti selain dari universiti tempatan adalah Universitas Brawijaya, President
University, Universitas Muhammadiyah Yogyakarta (UMY), Istanbul Sabahattin Zaim
University, Prince of Songkla University dan University of Tsukuba.

Nur Zulaikha Sapura Bt Hassan, pelajar ljazah Sarjana Muda Pengurusan Perniagaan
Antarabangsa yang mendapat tajaan biasiswa AIMS sebanyak RM14,000.00 berkata
“banyak ilmu yang saya perolehi sepanjang berada disana dan pengalaman ini sangat
bermakna buat saya, rugi sekiranya pelajar tidak merebut peluang yang diberikan oleh
universiti, saya berharap saya akan diberi peluang sekali lagi untuk mengikuti program
mobiliti”

PPA COLGIS mengharapkan perkongsian ini akan dapat meningkatkan keyakinan serta
minat pelajar-pelajar dalam menyertai program mobiliti. Maklumbalas dari pelajar
yang hadir dalam sesi taklimat ini mereka mendapat gambaran yang jelas mengenai
program mobiliti yang ditawarkan di UUM.

Sekian, terima kasih.

